ԱՄՓՈՓԱԹԵՐԹ
<< Հայաստանի Հանրապետության կառավարության 2011 թվականի փետրվարի 10-ի N 168-Ն և Հայաստանի Հանրապետության կառավարության 2013 թվականի դեկտեմբերի 5-ի N 1370-Ն  և որոշումներում լրացումներ և փոփոխություններ կատարելու մասին >> ՀՀ կառավարության որոշման նախագծի /այսուհետ` նախագիծ/ վերաբերյալ շահագրգիռ մարմիններից ստացված կարծիքների

	N
	Առաջարկությունը ներկայացրած մարմինը
	Առաջարկության բովանդակությունը
	Կատարված փոփոխությունները, իսկ չընդունման դեպքում՝ հիմնավորումները

	1
	ՀՀ ԿԱ պետական եկամուտների կոմիտե
	Դիտողություններ և առաջարկություններ չի ներկայացվել
	Ընդունվել է ի գիտություն

	2
	<<Գնումների աջակցման կենտրոն>> ՊՈԱԿ
	Դիտողություններ և առաջարկություններ չի ներկայացվել
	Ընդունվել է ի գիտություն

	3
	ՀՀ արդարադատության նախարարություն
	1. Նախագծի նախաբանում անհրաժեշտ է հղում կատարել ՀՀ Նախագահի 2016 թվականի մարտի 1-ի ՆՀ-213-Ն հրամանագրին` նկատի ունենալով «Իրավական ակտերի մասին» Հայաստանի Հանրապետության օրենքի 43-րդ հոդվածի պահանջները:
2. Նախագծի 1-ին կետում անհրաժեշտ է «կարգում» բառը փոխարինել «հավելված N 1-ում» բառերով, իսկ 2-րդ կետում` «կարգում» բառը` «հավելվածում» բառով:
3. Նախագծի 1-ին կետի 1-ին ենթակետում և 2-րդ կետի 1-ին ենթակետում անհրաժեշտ է «ավելացնել» բառը փոխարինել «լրացնել» բառով` նկատի ունենալով «Իրավական ակտերի մասին» Հայաստանի Հանրապետության օրենքի 70-րդ հոդվածի պահանջները:
4. Նախագծի 1-ին կետի 3-րդ ենթակետով նախատեսվում է ՀՀ կառավարության 2011 թվականի փետրվարի 10-ի թիվ 168-Ն որոշման հավելված 1-ում 36-րդ կետում լրացնել նոր 17-րդ ենթակետ` հետևյալ բովանդակությամբ. «17) պայմանագիր կնքած անձի (կատարողի) ստանձնած պարտավորությունների չկատարման կամ ոչ պատշաճ կատարման արդյունքում պայմանագիրը պատվիրատուի կողմից միակողմանի լուծվելու վերաբերյալ տեղեկատվությունը պատվիրատուն հրապարակում է www.gnumner.am հասցեով ինտերնետային կայքում: Տվյալ դեպքում պայմանագիր կնքած անձը  (կատարողը) պայմանագիրը միակողմանի լուծվելու վերաբերյալ համարվում է պատշաճ ծանուցված` դրա վերաբերյալ տեղեկատվությունը www.gnumner.am հասցեով ինտերնետային կայքում հրապարակվելու օրվան հաջորդող օրվանից»:						Տվյալ դեպքում անհրաժեշտ է նկատի ունենալ, որ ՀՀ Ազգային ժողովի կողմից առաջին ընթերցմամբ ընդունված, «Հայաստանի Հանրապետության քաղաքացիական օրենսգրքում լրացումներ և փոփոխություն կատարելու մասին» ՀՀ օրենքի նախագծի 2-րդ հոդվածով նախատեսվում է ՀՀ քաղաքացիական օրենսգիրքը լրացնել նոր «Ծանուցումներ» վերտառությամբ 20.1 գլխով: Մասնավորապես, նախագծով լրացվող 330.1 հոդվածի 1-ին մասի համաձայն` օրենքով ծանուցման պարտադիր կարգ նախատեսված չլինելու դեպքում կողմերը կարող են պայմանագրով սահմանել օրենքով կամ պայմանագրով իրենց վերապահված իրավունքների ու պարտականությունների իրացման մասին միմյանց ծանուցման կարգ, որի պահպանումը պարտադիր է կողմերի, իսկ օրենքով կամ կամովին ստանձնած պարտավորության դեպքում նաև այլոց համար: Փաստորեն, նախատեսվում է ներդնել ծանուցման առավել ճկուն մեխանիզմներ, մասնավորապես` ներմուծվում է պայմանագրային ծանուցման ինստիտուտը: Ըստ այդմ, օրենքով ծանուցման կարգ նախատեսված չլինելու դեպքում ծանուցումը պատշաճ համարելու համար անհրաժեշտ է, որպեսզի պայմանագրի կողմերը ծանուցման կոնկրետ եղանակն ուղղակիորեն  նախատեսեն պայմանագրով: Փաստորեն, տվյալ դեպքում առաջարկվող կարգավորման պայմաններում պայմանագիրը միակողմանի լուծվելու վերաբերյալ տեղեկատվությունը «www.gnumner.am» հասցեով ինտերնետային կայքում հրապարակելը կհամարվի պատշաճ ծանուցում, եթե ծանուցման այդ եղանակը կողմերն ուղղակիորեն ամրագրել են պայմանագրով: Ուստի առաջարկում ենք նախագծում «Տվյալ դեպքում պայմանագիր կնքած անձը  (կատարողը) պայմանագիրը միակողմանի լուծվելու վերաբերյալ համարվում է պատշաճ ծանուցված` դրա վերաբերյալ տեղեկատվությունը www.gnumner.am հասցեով ինտերնետային կայքում հրապարակվելու օրվան հաջորդող օրվանից» բառերից հետո լրացնել «պայմանագրով ծանուցման նման եղանակ նախատեսված լինելու դեպքում» բառերը:

	Ընդունվել է, նախագծում կատարվել է լրացում:








Ընդունվել է, նախագծում կատարվել են փոփոխություններ:



Ընդունվել է, նախագծում կատարվել են փոփոխություններ:







Չի ընդունվել, նկատի ունենալով, որ արդեն իսկ նախատեսված է, որ նշված դրույթը պետք է ներառվի պայմանագրի /նախագծի/ մեջ:

